
LU:vv ó-Sy Tá Sibéal Ní Mháille agus a cairde i Sydney na hAstráile. 

Breathnafonn sé go bhfuil siad ag baint an-spraoi as .... 

Tá súil againn go bhfuil sibh ar fad 
go maith sa mbaile. Tá muid ar fad 
togha ar an mbaile beag Gaelach 
seo - Bondi. Bíonn muid ar fad ag 
obair go crua i rith na seachtaine 
agus bíonn neart spraoi agus spóirt 
againn ag an deireadh seachtaine. 
Tá an Geimhreadh thart agus tá an 
teas mór ar an mbealach. Tá muid 
buailte ar an trá anseo timpeall 
chúig nóiméad siúil. Cheannaigh 
Gearóid carr ach bíonn Breandán 
bocht maraithe á brú. Fuair muid ar 
fad teach le chéile ach bíonn sé 
cosúil le minefield scaití leis an méid 
a bhíonn ina gcodladh ar an urlár. 
Tá muid breá sásta ann agus bíonn 
an citeal thíos i gcónaí. Déanann 
muid corrcháca donn ach ta sé 
deacair sóidí a fháil. Sa teach faoi 
láthair tá leaid as an Baile Bán i 
nGaillimh, Stiofán Hardiman· 
cailín as Baile Átha Cliath, Elle� 
Skutrut; Muireann Ní Nia, iníon 
Mhattie Cevan as Snámh Bó· 
Gearóid Ó Confhaola, mac J oe Ci� 
as Gairfeann; Breandán Ó Niaidh 
mac le Dudley Mháirtín Dharach a� 
Camus; Caroline Ní Niaidh, iníon 
le Michael Phádraig Chóilín as an 
Turloch, agus mé féin, Sibéal Ní 
Mháille, in':1n Mhichaelín Phete 
Taimín as an nGabhlán, Doire 
Iorrais. 

Rinne muid dinnéar mór an 
oíche cheana agus thug muid 
cuireadh do chairde eile linn as 
Tiobraid Árann, Luimneach agus 
Gaillimh a bhfuil cónaí orthu síos 
an bóthar uainn. Is as Dúrlas, 

·Claire Ní Chinnéide, tá sí anseo le 
dhá bhliain. Is as Garraí Eoin é 
Kevin Creed agus tá seisean anseo 
le cheithre bliana. Beidh sé ag dul 
abhaile go gairid. Is as Áth 
Eascrach é Éamon Donnellan atá 
anseo le dhá bhliain. Is cairde iad le 
mo dheartháir Tomás atá anseo le 
gar do cheithre bliana. Bhí orthu ar 
fad cathaoir a thabhairt leo mar tá 

Muireann Ni Niaidh, Sibéal Ni Mháille,Tomás 6 Máille agus Kevin Creed ag baint 
sult as an saol i Sydney 

siad cineál gann san teach sin 
againne. Bhí party beag againn sula 
dtabharfaidh mé féin agus 
Muireann ár n-aghaidh suas an 
cósta ar feadh roinnt seachtainí. 
Beidh muid ag fágáil Dé Máirt an 
17 Meán Fórnhair agus ag 
caitheamh an chéad oíche agus lá 
nó dhó i Port McQuarry agus as sin 
go Byron Bay. Ní mholann duine ar 
bith a bhí i Byron Bay an áit ach ní 
théann aon duine an bealach nach 
stopann ann mar sin féin. Feicfidh 
muid céard a bheas le rá againne 
faoi. Níl sé i gceist againn ach 
fanacht lá agus oíche ann ar aon 
nós. As sin tá muid ag dul go 
Whitsunday Islands ina gcaithfidh 
muid an chuid is mó de sheachtain 
ag seoltóireacht. Fanfaidh muid ar 
an mbád thar oíche. Má bhíonn 
muid beo tar éis tinneas na farraige 
srl. leanfaidh muid linn suas go 
Cairns. Tá sé i gceist againn roinnt 
ama a chaitheamh ansin agus lá a 
chaitheamh amuigh ar an Great 
Barrier Reef - mar chuala muid ó 
Caroline go bhfuil go leor le 

déanamh anseo. Tá súil againn 
triail a bhaint as whitewater rafting 
sula bhfágfaidh muid le dul go 
Cape Tribulation an áit a shíneann 
an fhoraois bháistí go bruach an 
Great Barrier Reef. Tá muid ag 
tnúth go mór leis an turas. Is ar 
bhus a dhéanfaidh muid an turas 
suas agus is i mbrú a fhanfaidh 
muid. Beidh muid ag fáil eitilt ar 
ais go Sydney. Tá súil againn go 
seasfaidh an t-airgead. 

Táfear eile anseo, BrianHiggins 
as an Sraith Salach. Chuaigh sé 
abhaile le gairid ar feadh cúpla 
seachtain. Bhí muid ar fad ag 
fanacht leis a theacht ar ais mar bhí 
geallta aige blast rashers agus 
sausages a thabhairt ar ais leis. Níl 
caoi ar bith ar na sausages anseo, 
ach an fear bocht ba daor na rashers 
air iad. Baineadh uaidh san aerfort 
iad agus cuireadh fíneáil air. 
Caithfidh muid fanacht anois go 
rachaidh muid abhaile le bricfeasta 
ceart a fháil. Bhí Linda agus 
Thomas Mhichael Phádraig 
Ghoilín as an Turloch anseo ar 

Brian Higgins, Muireann Ní Niaidh agus Breandán 6 Niaidh 

feadh cúpla seachtain saoire. Thug 
siad tae, seacláidí agus crisps amach 
againn. Ní bhíonn an blas céanna 
ar na rudaí sin anseo. Ní raibh 
siadsan i bhfad linn mar chuaigh 
Caroline agus iad féin ag taisteal ar 
feadh coidse. Tháinig Cormac Tom 
Mhichael Sheáin Phaddy agus 
Catherine Gerald Chóilín Pheadair 
an lá cheana tar éis seachtain a 
chaitheamh sa Téalainn ar an 
mbealach. Bhí bosca mór tae ag 
teacht acu féin. Cupla lá ina 
dhiaidh sin tháinig iníon le Michael 
Nan Uí Ghríofa as Snámh Bó, 
Crissie agus cara ! léi as Londain. 
Chuala muid go bhfuil Christy 
Finnerty as Gleann Trasna anseo 
freisin, níor casadh orainn fós é. Tá 
baile beag anois ag muintir 
Chonamara anseo. 

Is cathair álainn í Sydney féin. 
Tá an oiread sin le déanamh agus le 
feiceáil inti. Diabhal mórán suntais 
a thug muid don Opera House ach 
tugann chuile thurasóir cuairt air. 
Má fhaigheann tú tinn den chathair 
is féidir leat aghaidh a thabhairt ar 
na Blue Mountains. Téann go leor 
amach ansin ag an deireadh 
seachtaine. Tá Bondi timpeall 20 
nóiméad ar an traein as an gcathair. 
Tá tránna deasa agus páirceanna 
anseo. Tá fearas cócaireachta sna 
páirceanna agus ag an deireadh 
seachtaine i rith an tsamhraidh, is 
anseo a chaitear go leor ama, ag 
ithe is ag ól, ag snámh nó ag surfáil 
- rud atá le foghlaim fós againn. Tá 
Sydney ar bhruach na farraige agus 
dhá bharr tá go leor imeachtaí agus 
caitheamh aimsire dírithe ar an 

bhfarraige. I Darling Harbour tá 
bialanna, óstáin, músaeim agus 
bíonn ceol agus seóanna amuigh 
faoin aer. Ní bheadh tú tuirseach go 
deo den áit seo ach go bhfuil sé níos 
daoire ná Bondi. Is cuma cá bhfuil 
tú tá amharc agat ar an Harbour 
Bridge. Is san oíche is mó suntais an 
droichead seo. Tá Sydney lán de 
mhuintir na hÉireann. Ní bheadh 
uaigneas go brách ort ann. Bíonn 
na cluichí móra iománaíochta, peile 
agus sacair á dtaispeáint in 
áiteanna éagsúla sa gcathair ar 
scáileáin mhóra agus cruinníonn 
muid ar fad le chéile. Bhí briseadh 
croí orainn le linn an World Cup. 
Bíonn an-chraic againn nuair a 
théann muid ar fad amach le chéile, 
muid ar fad ag labhairt Ghaeilge. 
Bíonn daoine ag breathnú aisteach 
orainn, scaití. Cuireann daoine as 
áiteanna eile in Éirinn in aithne iad 
féin dúinn nuair a chloiseann siad 
muid ag labhairt Gaeilge, go mór 
mór daoine ó Thuaisceart Éireann. 
Is iomaí duine a chuir muid aithne 
orthu de bharr na Gaeilge. Tá an 
Ghaeilge á labhairt go láidir anseo 
ag muintir Chonamara, ná bíodh 
imní oraibh. Ba chruthúnas maith é 
sin an lá ar labhair bean Shíneach i 
nGaeilge le Tomás agus le Gerald 
Phádraic Neain. 

Diabhal scéal eile againn anois. 
An bhfuil tada aisteach ag tarlú ag 
baile nár inis sibh dúinn? Ar 
ndóigh beidh Féile an Phléaráca ag 
tosú go gairid. Ná déanfadh sibh 
dearmad cóip den íris agus clár na 
Féile a sheoladh chugainn agus má 
bhíonn siad le spáráil, cúpla T­
léine. Scríofaidh muid arís go 
gairid. 

Slán go fóill 

